
1919-cu ildən çıxır Azərbaycan Respublikası Prezidentinin İşlər İdarəsi

Səhifə  11

Hər bir 
azərbaycanlının 
Prezidenti

Prezident İlham Əliyevin yanvarın 
5-də yerli televiziya kanallarına müsahibə-
si müasir Azərbaycan dövlətçiliyinin ideo-
loMi, siyasi və strateMi konturlarını aydın şə-
kildə ifadə edən proqram xarakterli çıxış, 
müstəqilliyimizin bərpasından keçən illərə 
bir baxış, qalib xalqın gələcəyə dair inamlı 
yol xəritəsi, eyni zamanda, Azərbaycanın 
çağdaş siyasi və mədəni gerçəkliklərini əks 
etdirən konseptual sənəd dəyərindədir. Bu 
müsahibə özündə milli birliyin, dövlətçi-
liyin və konstruktiv tarixi yaddaşın möh-
kəmləndirilməsi yönündə çoxistiqamətli 
ismarışlar ehtiva edir.

Dövlət başçısının müsahibəsi ölkənin bütün 
önəmli sahələrinə – enerji, nəqliyyat, elm və təh-
sil, turizm, dövlət idarəçiliyi, ana dili, milli kimlik 
və digər mövzulara sistemli və ardıcıl yanaşmanın 
nümunəsidir. Prezident müsahibəsində ölkəmizin 
indiki uğurları fonunda gələcəyə yönəlmiş strateji 
planlarını açıq-aydın təqdim edir. Toxunulan hər 
bir mövzu bir-biri ilə məntiqi bağlılıq təşkil edir və 
Azərbaycanın güclü, dayanıqlı və müstəqil dövlət 
kimi inkişaf perspektivlərini özündə ehtiva edir.

�ardı 5-ci səKifədə�
Tərəfdaşlıq və 

suverenlik balansı 
$zərEa\can 3rHzidHnti <a[ın ùərqlə 
Ea÷lı m�h�m si\asi mHsaMlar YHrdi

Yaxın Şərqdə cərəyan edən prosesləri, 
oradakı silahlı münaqişələri hamı izləyir. Bu 
mövzuda kifayət qədər məqalələrə, müsahi-
bələrə rast gəlmək mümkündür. Amma Azər-
baycan Prezidenti İlham Əliyevin baş verən-
lərlə bağlı rəsmi mövqeyi, şübhəsiz, hər kəs 
üçün maraqlı idi. Dövlətimizn başçısı 2026-cı 
ilin ilk iş günü yerli televiziya kanallarına mü-
sahibəsində ilk dəfə bu məsələyə toxunmaqla 
rəsmi Bakının mövqeyini beynəlxalq audito-
riyaya bəyan etdi. 

�ardı 5-ci səKifədə�

Güc amili – regionu yerindən 
oynadan Azərbaycan

3rezident İlKam Əliyev� Biz kağız – BMT Nizamnaməsi  
üzərində olan dünyada yaşamırıq, torpaq üzərində yaşayırıq

Prezident İlham Əliyev yerli televiziya kanallarına müsahibəsində beynəlxalq aləmdə gü-
cün mühüm hərəkətverici amil olması reallığına ətraÀı aydınlıq gətirib. Dövlətimizin başçısı 
məsələyə iki aspektdən yanaşıb. Birinci aspekt Azərbaycan və Türk Dövlətləri Təşkilatı xəttinə 
əsaslanır. İkinci aspekt isə güc amilinə müstəqil yanaşmadır ki, bu zaman şərti olaraq götürdü-
yümüz Azərbaycan–dünya trayektoriyası üzərində dayanmalıyıq. Birincidən başlayaq.

İlk növbədə, onu deyək ki, Prezident İlham  
Əliyev dünyadakı proseslərin hansı istiqamətdə getdi-
yini görür və müsahibəsində bu məqamı dilə gətirib. 
Belə qənaət hasil olur ki, Azərbaycan beynəlxalq alə-
min bir parçası kimi özünü qorumaq məcburiyyətin-
dədir və bu səbəbdən hərbi potensialını artırır. Eyni 

zamanda, ölkəmiz yalnız müdafiə mövqeyi ilə kifayət-
lənmir. Məqsəd dünyanın hesablaşdığı mərkəz statu-
sunun əlahiddəliyini təmin etməkdir. Əminliklə deyə 
bilərik ki, ötən il bu statusun xeyli möhkəmlənməsi 
baxımından əlamətdardır. 

�ardı 3-cü səKifədə�

Xalqımız Yeni ilə sülh təminatı və 
quruculuq əzmi ilə qədəm qoyub

Biz Vətən müharibəsindəki Zəfəri-
mizdən sonra yorulmadan bu Zəfəri 
beynəlxalq və siyasi müstəvidə möh-
kəmləndirmək və təsdiqləmək üçün ça-
lışmışıq və buna nail olmuşuq. 

Biz döyüş meydanında qan tökərək, 
şəhidlər verərək şanlı Qələbə qazanmı-
şıq və bu Qələbəni dünyanın ən mötə-
bər yeri olan Amerikanın Ağ Evində, 
Amerika Prezidentinin iştirakı ilə mö-
hürlədik. 

İlKam ƏLİYEV,
Azərbaycan Respublikasının 

3rezidenti 

Birinci vitse-prezident 
Mehriban Əliyeva Milad 

bayramı ilə bağlı paylaşım edib

Azərbaycan Respublikasının Birinci vit-
se-prezidenti Mehriban Əliyeva Milad bayra-
mı ilə bağlı rəsmi sosial şəbəkə səhifələrində 
paylaşım edib.

Paylaşımda deyilir: “Milad bayramı günün-
də edilən bütün dua və diləklərlə həmrəy oldu-
ğumu bildirir, Uca Tanrıdan hər kəsə cansağlığı, 
dünyamıza əmin-amanlıq diləyirəm!”.

Məhəllələr niyə 
dayanacağa çevrilir?

Səhifə  13

Bu günün təşəbbüsü 
sabahın reallığıdır

Ali missiya və 
müqəddəs borc

Azərbaycan uzun  
illər Avropanı qazla 
təmin edəcək

Hər bir azərbaycanlının Prezidenti
�əvvəli 1-ci səKifədə�

Enerji sahəsi Prezidentin müsahibə-
sində xüsusi yer tutur. Azərbaycan artıq 
regional və qlobal səviyyədə etibarlı enerji 
tərəfdaşı kimi çıxış edir. Dövlət başçısının 
açıqlamalarına görə, ölkənin qaz ixracı 14-
dən 16 ölkəyə çatdırılacaq ki, bu da dünya 
miqyasında nadir göstəricidir. “Azəri-dı-
raq-Günəşli”, “Şahdəniz”, “Babək” və 
“Abşeron” yataqlarından hasilatın artırıl-
ması ölkənin ixrac potensialını yüksəldir. 
Eyni zamanda bərpaolunan enerji və texno-
loji yeniliklər qlobal bazarlarda Azərbay-
canın mövqeyini gücləndirir. Bu yanaşma 
yalnız iqtisadi fayda təmin etmir, həm də 
Azərbaycanın enerji təhlükəsizliyi və geo-
siyasi nüfuzunu möhkəmləndirir.

Nəqliyyat və şəhər infrastrukturuna 
dair açıqlamalar ölkənin müasir urbanistik 
və ekoloji inkişaf strategiyasını əks etdirir. 
Bakıda mikromobillik, piyadalar və velosi-
pedçilər üçün geniş məkanların yaradılma-
sı, elektrobus və yeni metro stansiyalarının 
istifadəyə verilməsi şəhərin həm ekoloji, 
həm də sosialyönümlü inkişafını təmin 
edir. Dövlətimizin başçısı vurğulayır ki, bu 
tədbirlər tıxacların aradan qaldırılmasını, 
ətraf mühitin qorunmasını və şəhər sakin-
lərinin rahatlığını hədəfləyir. Dəmir yolla-
rı, körpü-tunel kompleksləri və yol ötürü-
cüləri kimi strateji infrastruktur layihələri 
də şəhərin inkişafının davamlılığını təmin 
edir və beynəlxalq standartlara uyğunluğu 
nümayiş etdirir.

Elm və təhsil sahəsindəki yanaşma 
Azərbaycanın uzunmüddətli inkişaf strate-
giyasının təməlini təşkil edir. Elm və Təh-
sil Nazirliyinin yaradılması, elmi-tədqiqat 
institutlarının modernləşdirilməsi və gənc 
kadrların ön plana çıxarılması bu sahədə 
islahatların sistemli və məqsədyönlü oldu-
ğunu göstərir. “Yüksəliş” və digər dövlət 
proqramları gəncləri təşviq edir və savadlı, 
bilikli nəsil yetişdirməyi hədəfləyir. Prezi-
dent İlham Əliyev açıq şəkildə bildirir ki, 
neft və qaz resursları zənginlik gətirsə də, 
müasir texnologiyalar və davamlı inkişaf 
yalnız elm və təhsil sahəsinin güclü olma-
sına bağlıdır. Bu yanaşma ölkənin gələcək 
nəsillərinin rəqabət qabiliyyətini təmin edir 
və Azərbaycanın beynəlxalq səviyyədə 
mövqeyini gücləndirir.

Turizm sahəsi Prezidentin müsahibəsin-
də həm strateji, həm də emosional baxım-
dan önəmli yer tutur. Azad edilmiş əra-
zilərdə, o cümlədən Şuşa, Laçın, Zəngilan 
və Kəlbəcərdə mehmanxanaların açılması, 
Şahdağda xizəksürmə üzrə dünya çempi-
onatının keçirilməsi və sağlamlıq turizmi 
mərkəzlərinin təşviqi ölkənin turistlər üçün 
cəlbediciliyini artırır. Azərbaycan həm təh-
lükəsizlik, həm yerləşmə, həm də zəngin 
mədəniyyət və tarixi abidələr baxımından 
unikal turizm məkanıdır. Beynəlxalq idman 
və mədəni tədbirlər, həmçinin aeroport və 
nəqliyyat infrastrukturu turizmin sürətli in-
kişafını təmin edir. Prezident İlham Əliyev 
vurğulayır ki, turizm yalnız iqtisadi gəlir 
gətirmir, həm də ölkənin dünya arenasında 
tanınmasını, mədəniyyətinin təqdimatını və 
milli imicini gücləndirir.

Dövlət idarəçiliyi və kadr siyasəti Pre-
zidentin müsahibəsində əsas diqqət mərkə-
zindədir. Ölkə rəhbəri vurğulayır ki, etimad 
göstərilən kadr yalnız vəzifəsini səmərəli 
yerinə yetirdikdə uzunmüddətli rol oyna-
ya bilər� əks halda, inzibati və ya cinayət 
məsuliyyətinə cəlb olunacaq. Qarabağ və 
Şərqi Zəngəzurda tətbiq olunan xüsusi 
nümayəndəlik institutu çevik, operativ və 
daha az bürokratik idarəetmə modeli təq-
dim edir və bu modelin digər regionlarda 
da tətbiqi perspektivləri mövcuddur. Pre-

zidentin vurğuladığı kimi, ictimai nəzarət, 
şə൵aflıq və korrupsiyaya qarşı dözümsüz-
lük idarəçilikdə əsas prinsipdir.

Müsahibədə milli kimlik və torpaq anla-
yışı həm tarixi, həm də emosional dərinlik-
lə təqdim olunur. Vətən müharibəsi zamanı 
hər azad edilmiş kəndə sancılan bayrağın 
gətirdiyi qüruru vurğulayan Prezident xü-
susi diqqətə çatdırır ki, Azərbaycan torpağı 
onun üçün milli varlıq, suverenlik və xalqın 
birliyi anlamındadır. Bu gün torpaq anlayı-
şı sülh, quruculuq və iqtisadi potensialla 
tamamlanır: münbit torpaq kənd təsərrüfatı 
və ölkə rifahı üçün yeni perspektivlər açır. 
Prezident İlham Əliyev qətiyyətlə bildirir 
ki, bundan sonra Azərbaycan torpağı heç 
vaxt kimsənin tapdağı altında olmayacaq, 
çünki güclü dövlət, iradəli xalq və birləş-
miş ordu bunun təminatıdır.

Dövlət başçısının vurğuladığı kimi, 
2025-ci il Azərbaycan üçün sülh, təhlükə-
sizlik və sabitlik ili olmuşdur. Bu reallığın 
təməlində dayanan əsas amil isə xalq–iqti-
dar birliyidir. Məhz bu birlik son illər ərzin-
də Azərbaycanın üzləşdiyi bütün çağırışlara 
adekvat və qətiyyətli cavab verməsini tə-
min etmişdir. Prezident İlham Əliyev Vətən 
müharibəsində qazanılmış tarixi Zəfəri tək-
cə hərbi-siyasi nailiyyət kimi deyil, milli 
ləyaqətin, suverenliyin və ədalətin bərpası 
kimi dəyərləndirir. Beş il ərzində Azərbay-
can Ordusunun döyüş qabiliyyətinin sis-
temli şəkildə artırılması, müasir silahlanma 
və yeni hərbi birliklərin formalaşdırılması 
dövlətin təhlükəsizlik siyasətinin strateji 
xarakter daşıdığını bir daha təsdiqləyir. Bu, 
müharibəyə deyil, sülhün qorunmasına xid-
mət edən gücdür.

Dövlətimizin başçısının beynəlxalq 
münasibətlər sisteminə dair səsləndirdiyi 
fikirlər xüsusi diqqətə layiqdir. Prezident 
açıq şəkildə bəyan edir ki, müasir dünya-
da beynəlxalq hüquq normalarının selektiv 
tətbiqi fonunda hər bir dövlət öz təhlükə-
sizliyini təmin etməyə borcludur. Azərbay-
can isə bu reallığı nəzərə alaraq həm hərbi, 

həm siyasi, həm də diplomatik müstəvidə 
güclü mövqeyə malik olan məsuliyyətli 
dövlət kimi çıxış edir.

Postmünaqişə dövründə Azərbaycanın 
atdığı addımlar qalib ölkənin siyasi müd-
rikliyinin göstəricisidir. Ermənistanla pa-
raflanmış sülh müqaviləsi, Minsk qrupunun 
tarixə qovuşması və Qarabağ məsələsinin 
beynəlxalq gündəlikdən çıxarılması Azər-
baycanın Zəfərini hüquqi-siyasi müstəvidə 
tam şəkildə möhkəmləndirmişdir. Xüsu-
silə Qələbənin dünyanın ən nüfuzlu siyasi 
mərkəzlərindən birində ² Ağ Evdə təs-
diqlənməsi dövlətimizin beynəlxalq legi-
timliyinin bariz nümunəsidir.

Prezidentin müsahibəsində iqtisadi 
göstəricilər də qürurverici faktlarla təqdim 
olunur. Vurğulanır ki, artan valyuta ehtiyat-
ları və müsbət investisiya reytinqləri Azər-
baycanın iqtisadi müstəqilliyinin və daya-
nıqlılığının göstəricisidir. Bu güclü iqtisadi 
baza “Böyük Qayıdış” proqramının uğurla 
icrasına imkan yaratmış, artıq on minlərlə 
soydaşımızın doğma torpaqlarına qayıdışı-
nı təmin etmişdir.

Xarici siyasət sahəsində əldə edilən 
nailiyyətlər ² D-8 təşkilatına üzvlük, 
Orta Asiya ölkələrinin Məşvərət Şurasın-
da tamhüquqlu təmsilçilik, işğaldan azad 
edilmiş Xankəndidə və Qəbələdə keçirilən 
beynəlxalq zirvə görüşləri ² Prezident 
İlham Əliyev tərəfindən çağdaş tariximi-
zin parlaq səhifələri kimi dəyərləndirilir. 
Dövlət başçısı vurğulayır ki, bütün bunlar 
Azərbaycanın regional və qlobal miqyasda 
artan rolunu təsdiqləyir və bərabərhüquqlu 
tərəfdaşlığa, milli maraqlara və müstəqil 
siyasi iradəyə əsaslanan siyasətin məntiqi 
nəticəsidir.

Dünyanın qeyri-sabit dövründə, bəzi 
ölkələrdə inqilabların silsilə şəklində baş 
verdiyi və dövlətlərin viran qaldığı bir 
vaxtda böyük güc mərkəzlərinin hədəfində 
olan Azərbaycanda ictimai-siyasi sabitli-
yin qorunması və sürətli iqtisadi inkişa-
fa nail olunması asan başa gəlməmişdir. 

Təxminən otuz il ərzində ölkəmizi müha-
ribəyə cəlb etməklə onun inkişafını əngəl-
ləməyə və asılı vəziyyətə salmağa çalışan 
güc mərkəzlərinin cəhdlərinə baxmaya-
raq, Azərbaycan beynəlxalq müstəvidə öz 
müstəqil siyasətini yürütməyə və salındığı 
geosiyasi labirintdən çıxmağa nail olmuş-
dur. Bu mövqenin əldə olunması Azər-
baycan xalqının Prezident İlham Əliyevin 
müdrik siyasətinə və mahir diplomatiyası-
na verdiyi dəstəyin nəticəsidir.

Ölkəmizin bu günündən danışan Prezi-
dent Azərbaycanı həm beynəlxalq aləmdə, 
həm regionda, həm də daxili siyasət prio-
ritetlərinin düzgün seçilməsi baxımından 
bir çox dövlətlər üçün nümunə kimi təqdim 
etmişdir.

Azərbaycanın dünya dövlətləri ilə 
münasibətlərinin mahiyyəti, “Böyük Qa-
yıdış”la bağlı görülmüş və görüləcək işlə-
rin məzmunu, gələcək qlobal və regional 
iqtisadi layihələr barədə səmimi fikirlərini 
bölüşən Prezident bildirmişdir ki, bu gün 
Azərbaycanın qazandığı uğurlar, xüsusilə 
ərazi bütövlüyümüzün və dövlət suverenli-
yimizin tam bərpası epoxal hadisədir. Azər-
baycanın çoxəsrlik tarixində buna bənzər 
bir Zəfər olmamışdır. Siyasi, hərbi və coğ-
rafi amilləri, eləcə də otuz illik işğal reallı-
ğını nəzərə alsaq, bu Qələbə xalqımızın və 
dövlətimizin ən parlaq tarixi nailiyyətidir. 
İşğal altında olmuş ərazilərin azad edilməsi 
və suverenliyin tam bərpası regionda sül-
hün təmin olunması baxımından da yeni 
mərhələnin başlanğıcıdır.

Dövlət başçısı müsahibəsində mil-
li kimlik, dil və milli birlik mövzusunda 
səsləndirdiyi fikirlərlə suverenliyini bərpa 
etmiş ölkəmizin hər bir vətəndaşını ümum-
milli həmrəyliyə çağırıb.

Qeyd edilməlidir ki, Prezidentin bu 
müsahibəsində dünyanın müxtəlif ölkələ-
rində yaşayan azərbaycanlıların mədəniy-
yətlərarası dialoqda iştirakının artırılması 
və milli identikliyə bağlılığının gücləndi-
rilməsi məqsədi də aydın şəkildə öz əksini 

tapır. Həmrəylik konsepti burada bir tərəf-
dən qloballaşma şəraitində mədəni müxtə-
lifliyin qorunması, digər tərəfdən isə mədə-
ni inteqrasiya modeli kimi təqdim olunur. 
Müsahibədə milli-mənəvi dəyərlərin qo-
runmasının Azərbaycan xalqının zəngin 
mədəni irsini çağdaş dövrdə yaşatmağın 
əsas şərti olduğu vurğulanır. Eyni zamanda, 
tarixi Zəfərdən sonra formalaşan yeni milli 
kimlik elementlərinin rolu xüsusi qeyd edi-
lir.

Müzə൵ər Ali Baş Komandan İlham 
Əliyevin yanaşmaları işğalçı üzərində qa-
zanılmış hərbi Qələbədən sonra, eləcə də 
işğalçının havadarları üzərində əldə edil-
miş mənəvi Zəfər fonunda Azərbaycanın 
yeni geosiyasi reallıqlarda mövqeyini daha 
da möhkəmləndirdiyini göstərir. Bu kon-
tekstdə dövlət başçısı həm ölkə daxilində, 
həm də diaspor müstəvisində həmrəylik ru-
hunun qorunmasının zəruriliyini önə çəkir.

Prezidentin müsahibəsində Qarabağın 
və Şərqi Zəngəzurun bərpası və yenidən 
qurulması prosesi həm Azərbaycanın in-
kişaf modeli, həm də Zəfər irsinin gələcək 
nəsillərə ötürülməsi kimi təqdim olunur. Bu 
yanaşma ölkədaxili siyasətdə olduğu kimi, 
beynəlxalq aləmdə də Azərbaycanın multi-
kultural dəyərlərə əsaslanan strategiyasını 
əks etdirir.

Dövlət başçısının söylədiyi hər bir fi-
kirdə gələcəyə yönəlik optimist ton aydın 
şəkildə hiss olunur. Yeni ilin Azərbaycanın 
inkişafında yeni bir mərhələnin başlanğıcı 
olacağı bildirilir. Bu mərhələ çağdaş texno-
logiyalar və qlobal çağırışlarla sinxronla-
şan mədəni-siyasi hədəf kimi təqdim edilir.

Eyni zamanda, bu müsahibə Azərbay-
can xalqının daxili potensialına olan dərin 
inamı ifadə edir. Burada siyasi liderlik, mil-
li iradə və mədəni irsin yeni dövrün tələblə-
rinə uyğunlaşdırılması əsas anlayışlar kimi 
ön plana çıxır. Əgər əvvəlki müsahibələrdə 
daha çox milli məsələlərə diqqət yetirilir-
disə, bu dəfə qlobal çağırışların həllində 
Azərbaycanın fəal iştirakından bəhs olunur.

Bu müraciət Azərbaycanın həmrəylik 
konseptini yalnız milli birlik çərçivəsin-
də deyil, dünya azərbaycanlılarının qlobal 
mədəni dialoqa verdiyi töhfə kontekstində 
də təqdim edir. Prezident vurğulayır ki, 
dünya azərbaycanlıları öz köklərinə sadiq 
qalmaqla yanaşı, Azərbaycan dəyərlərini 
beynəlxalq müstəvidə tanıtmaqla ümum-
bəşəri mədəniyyətə inteqrasiya edirlər. Bu 
yanaşma milli birlik və həmrəylik anlayı-
şını daha geniş, geokulturoloji müstəviyə 
daşıyır. Prezident İlham Əliyevin mesajı 
aydındır: harada yaşamasından asılı olma-
yaraq, hər bir azərbaycanlının arxasında 
güclü, qalib və müstəqil Azərbaycan döv-
ləti dayanır.

Yeni ilin Azərbaycanda və ölkəmizin 
hüdudlarından kənarda yaşayan hər bir 
azərbaycanlı üçün yeni mərhələnin başlan-
ğıcı olduğunu vurğulayan Prezident bu mü-
sahibə ilə xalqımızı yeni dövrün milli ide-
yasının ümumxalq müzakirəsinə dəvət edir. 

Doğrudan da hər bir cəmiyyətin və 
dövlətin davamlı inkişafını təmin etmək 
üçün onun hər bir dövrə uyğun yeni milli 
ideyası olmalıdır. Prezidentin milli ideya 
məsələsini ümumxalq müzakirəsinə təklif 
etməsi o deməkdir ki, ölkənin idarə olun-
masında ölkə başçısı ilə bərabər, xalq da 
birbaşa iştirak edir və Prezident bu iştira-
kın formal yox, faktiki olmasını arzulayır. 
Məsələyə belə yanaşma İlham Əliyevin əsl 
xalq Prezidenti olduğunun göstəricisidir. 
Və O, təkcə Azərbaycanda deyil, dünyanın 
müxtəlif coğrafiyalarında yaşayan hər bir 
azərbaycanlının Prezidentidir.

&avanşir FEYZİYEV,  
Milli Məclisin deputatı

Əslində, Yaxın Şərq regionunda tərəf 
saxlamaq çox vaxt hansısa blokun, hansısa 
emosional cəbhənin və ya ideoloji ritori-
kanın tərkib hissəsinə çevrilmək mənası-
na gəlir. Ona görə də bu barədə fikir bil-
dirərkən etibarlı siyasi balans və prinsipial 
mövqe önəmlidir. Azərbaycanın fərqləndi-
rici cəhəti məhz buradadır. Rəsmi Bakı bu 
gün həm İsraildə, həm ərəb dünyasında, 
həm də daha geniş İslam coğrafiyasında 
bərabərhüquqlu tərəfdaş kimi qəbul olunur. 
Əlbəttə, bunun əsas səbəbi illərlə ardıcıl 
aparılmış praqmatik, suveren və məsu-
liyyətli xarici siyasətdir. Azərbaycanın nə 
İsraillə münasibətləri ərəb və İslam dünya-
sına qarşı qurulub, nə də Fələstin məsələ-
sindəki mövqeyi İsraillə əlaqələrin alterna-
tivi kimi təqdim edilib. Ölkəmizin qurduğu 
balans müasir beynəlxalq münasibətlərdə 
nadir keyfiyyətlərdəndir. 

Prezidentin müsahibəsində Yaxın Şərq 
mövzusunda diqqətçəkən, eyni zamanda, ən 
prinsipial məqam Qəzza sektoru ətrafında 
formalaşan mümkün beynəlxalq missiya-
larla bağlı ortaya qoyduğu mövqedir. Ölkə 
başçısının səsləndirdiyi fikirlər beynəlxalq 
hüquq, hərbi praktika və milli təhlükəsizlik 
baxımından formalaşmış aydın doktrinaya 
söykənir: “Bizə belə müraciətlər daxil olub. 
Təbii, bununla bağlı qərar qəbul etməzdən 
əvvəl biz aydın şəkildə başa düşməliyik ki, 
əməliyyatların mandatı necə olacaq və han-
sı növ əməliyyatlar ola bilər. Bizim İraqda, 
buna qədər isə həm Kosovoda, həm də öz-
lüyündə Əfqanıstanda sülhməramlı əməliy-
yatlarda iştirak etmək təcrübəmiz var, ona 

görə də fəaliyyətin strukturunu çox gözəl 
bilirik. Qəzza sektorunda vəziyyətə gəldik-
də, zənnimizcə, kimin mandat verəcəyi və 
onun necə olacağı indiyədək aydın deyil”. 

Bəli, dövlət başçısı ilk növbədə Qəzza-
da kimin mandat verəcəyi və həmin man-
datın mahiyyətinin hələ də qeyri-müəyyən 
olduğunu vurğulamaqla məsələni norma-
tiv-hüquqi çərçivəyə qaytardı. Paralel ola-
raq vurğulanan “peacekeeping” və “peace 
enforcement” anlayışlarının fərqləndiril-
məsi də təsadüfi deyil. Beynəlxalq prakti-
kada hər iki termin tez-tez qarışdırılsa da, 
onların mahiyyəti və nəticələri köklü şə-
kildə fərqlənir. Sülhməramlı əməliyyatlar 
adətən tərəflərin razılığı, atəşkəs rejimi və 
neytral mövqenin qorunması üzərində qu-
rulur. Halbuki “peace enforcement”, yəni 

sülhün zorla tətbiqi, faktiki olaraq, döyüş 
əməliyyatlarının davamıdır və bu cür mis-
siyalar iştirakçı ölkələr üçün birbaşa hərbi 
risklər yaradır. 

Azərbaycanın ikinci formata hazır ol-
madığını və ümumiyyətlə, belə bir iştira-
kı nəzərdə tutmadığını açıq şəkildə bəyan 
etməsi isə ölkənin xarici hərbi iştiraklara 
yanaşmasında qəti və dəyişməz prinsipin 
mövcudluğunu bir daha göstərir. Rəsmi 
Bakı bununla təhlükəsizlik anlayışını və in-
san həyatına verdiyi dəyəri beynəlxalq are-
nada açıq şəkildə müdafiə edir. Yeri gəlmiş-
kən, bu kontekstdə Əfqanıstan təcrübəsinə 
istinad xüsusi əhəmiyyət daşıyır. Preziden-
tin vurğuladığı kimi, Azərbaycanın sülh-
məramlı missiyalarda iştirakı tarixən məh-
dud, dəqiq və funksional xarakter daşıyıb. 

Strateji obyektlərin mühafizəsi ilə məhdud-
laşan iştirak döyüş əməliyyatlarından kənar 
saxlanılıb və nəticədə ölkəmiz illər ərzində 
heç bir itki verməyib. Azərbaycanın Yaxın 
Şərq məsələlərinə yanaşmasının öz tarixi 
təcrübəsi ilə əlaqələndirilməsi təqdirəlayiq 
məqam idi. 

Prezidentin Birinci və İkinci Qarabağ 
müharibələrində verilmiş itkilərə istinad 
etməsi bu mövqenin kollektiv milli yaddaş 
üzərində qurulduğunu göstərir. Birinci Qa-
rabağ müharibəsində on minlərlə insanın 
həyatını itirməsi, yüz minlərlə insanın məc-
buri köçkünə çevrilməsi və Azərbaycanın 
uzun illər beynəlxalq laqeydliklə üz-üzə 
qalması bu gün verilən qərarların psixoloji 
və siyasi fonunu formalaşdırır. Prezidentin 
“bizim başımız bəlada olanda öz taleyi-
mizin hökmünə buraxılmışdıq” fikri bey-
nəlxalq münasibətlərdə selektiv ədalət an-
layışına yönəlmiş açıq, lakin ölçülü növbəti 
tənqid nümunəsi idi. 

Xüsusi diqqətçəkən tezislərdən biri 
“ərəb ölkələrinin məsələlərini ərəb dövlət-
lərinin özləri həll etməlidir” yanaşmasıdır. 
Prezident açıq şəkildə bildirdi ki, qey-
ri-ərəb müsəlman ölkələrinin sözügedən 
məsələlərdə “parovozun önündə qaçması” 
nə regionun özünə, nə də həmin ölkələrə 
fayda gətirir. Bəli, son onilliklərdə Yaxın 
Şərqdə müşahidə olunan uğursuz mü-
daxilələri təhlil etsək, bu yanaşmanın da 
öz təsdiqini tapdığını görmək mümkündür. 

dünki xarici aktorların bölgəyə “xilasedi-
ci” mövqedən daxil olması əksər hallarda 
vəziyyəti daha da ağırlaşdırıb. 

ABŞ-ın BMT-dəki səfirliyinin Azər-
baycanın mümkün iştirakı ilə bağlı verdi-
yi bəyanata reaksiya da xüsusi önəm kəsb 
edir. Dövlətimizin başçısının bu məsələni 
açıq şəkildə gündəmə gətirməsi iki əsas 
məqsədə xidmət edir. Birincisi, Azərbay-
canın adından danışılmasına qəti şəkildə 
etiraz olunur. Prezident bildirib ki, rəsmi 
Bakı heç bir razılıq verməyib və bu barədə 
diplomatik kanallarla Amerika administra-
siyasına rəsmi mövqe çatdırılıb. İkincisi, 
bu açıqlama beynəlxalq mediada dolaşan 
şayiələrin qarşısını almağa yönəlib. Ölkə 
başçısının vurğuladığı kimi, xüsusilə yük-
sək rütbəli diplomatlar tərəfindən səslən-
dirilən məsuliyyətsiz və yanlış bəyanatlar 
beynəlxalq auditoriyada səhv təsəvvür 
yaradır. Azərbaycanın bu məsələdə 20 su-
aldan ibarət rəsmi müraciət hazırlaması isə 
institusional və hüquqi çərçivəyə üstünlük 
verdiyini sübut edir.

Beləliklə, Azərbaycan Yaxın Şərq si-
yasətinin əsas konturlarını ilk dəfə bu qədər 
sistemli şəkildə nümayiş etdirdi. Ölkəmizin 
sözügedən istiqamətdə yürütdüyü siyasətin 
mərkəzində insan həyatı, suveren qərarver-
mə və balanslı tərəfdaşlıq dayanır. Bakı bu 
gün Yaxın Şərqdə nə xilasedici roluna id-
dia edir, nə də kənar müşahidəçi kimi mə-
suliyyətdən yayınır. Azərbaycan öz yerini 
çoxdan müəyyənləşdirib – regionun daxili 
mexanizmlərinə hörmət edən, beynəlxalq 
hüquqa söykənən etibarlı tərəfdaş.

Nəzrin ELDARQ,Z, 

